
Gradaim Dea-Chleachtais
Gairm ar ainmniúcháin 

Obair shlán shábháilte 
sa ré dhigiteach

Tá sé de chúram ar chách sábháilteacht agus sláinte a chinntiú ag an obair.  
Is chun do leasa é. Is chun leas an ghnó é.

Feachtas um Ionaid Oibre Shláintiúla 2023-2025



Cosc éifeachtach a áirithiú 
i saol digiteach na hoibre
Ó chúntóirí fíorúla go haipeanna fostaithe agus réitigh 
uathoibrithe, tá comhtháthú na teicneolaíochta 
digití ag athrú áiteanna oibre i ngach áit.

Táimid ag maireachtáil agus ag obair 
i dtréimhse nuálaíochtaí spreagúla. Ón 
néalríomhaireacht go huathoibriú, cúntóirí 
fíorúla agus aipeanna fostaithe, tá glacadh 
agus comhtháthú na dteicneolaíochtaí 
digiteacha ag athrú saol na hoibre go deo. Tá 
tionchar ag na hathruithe sin ar gach earnáil.

Chun áiteanna oibre a ullmhú, tá sé 
tábhachtach dul níos faide ná na píosaí agus 
na bearta agus daoine a chur i gcroílár an 
chlaochlaithe dhigitigh. Is gné riachtanach 
í an tsábháilteacht agus an tsláinte ag 
an obair (OSH) atá le cur san áireamh.

Ardaíonn an feachtas seo feasacht maidir leis 
na deiseanna agus na rioscaí a bhaineann le 
OSH a eascraíonn as an gclaochlú digiteach 
ar an gcaoi a n-oibrímid. Cuireann sé cur 
chuige dírithe ar an duine agus comhoibriú 
chun cinn i measc na ngeallsealbhóirí uile 
chun rioscaí a chosc. Cabhraíonn sé le 
sábháilteacht oibrithe agus táirgiúlacht 

ghnó a chinntiú trí leideanna praiticiúla agus 
cás-staidéir ar dhea-chleachtais a roinnt.

Tá sé mar aidhm ag Feachtas na 
nIonad Oibre Sláintiúil 2023–2025:

1. cur leis an eolas faoi úsáid shábháilte 
agus tháirgiúil na dteicneolaíochtaí 
digiteacha ar fud na n-earnálacha uile;

2. feasacht a mhúscailt maidir le dúshláin OSH 
a bhaineann le claochlú digiteach na hoibre;

3. eolas a thabhairt faoi rioscaí agus 
deiseanna atá ag teacht chun cinn;

4. measúnú riosca agus bainistiú sábháilte 
ar theicneolaíochtaí digiteacha a 
chur chun cinn san ionad oibre;

5. malartú faisnéise agus dea-chleachtas  
a spreagadh i measc na ngeallsealbhóirí  
ábhartha.

Gradaim Dea-Chleachtais na 
Ionad Oibre Sláintiúil
Eagraíonn an Ghníomhaireacht Eorpach 
um Shábháilteacht agus Sláinte ag an 
Obair (EU-OSHA), in éineacht le Ballstáit AE, 
Gradaim Dea-Chleachtais na nIonad 
Oibre Sláintiúil in éineacht lena Feachtais 
maidir leis na hIonaid Oibre Sláintiúla. 
Is ardán iad na gradaim chun dea-
chleachtas a roinnt agus a chur chun 
cinn i réimse na sábháilteachta agus na 
sláinte in ionaid oibre ar fud na hEorpa.

Is é aidhm shonrach Gradaim Dea-Chleachtais 
na nIonad Oibre Sláintiúil 2023–2025 aird a 
tharraingt ar shamplaí den scoth d’eagraíochtaí 
a chuireann cosc gníomhach ar rioscaí 

OSH a bhaineann le córais dhigiteacha 
a thabhairt isteach san ionad oibre. Tá 
EU-OSHA ag lorg samplaí a léiríonn cur 
chuige iomlánaíoch maidir le bainistíocht 
OSH, ina bhfuil fostóirí agus fostaithe araon 
tiomanta do bheith ag obair le chéile.

Beidh an giúiré ag lorg idirghabhálacha freisin 
atá inbhuanaithe agus inaistrithe araon.

Fógrófar na buaiteoirí  
i mí Aibreáin 2025. Eagrófar searmanas 
gradam chun éachtaí na n-eagraíochtaí 
rannpháirteacha uile a cheiliúradh.

Cad iad na cineálacha dea-chleachtais 
is féidir a iontráil?
Is féidir aon samplaí fíorshaoil de chleachtais 
nuálacha éifeachtacha bhainistíochta 
chun rioscaí OSH a bhaineann le tabhairt 
isteach teicneolaíochtaí digiteacha ag an 
obair a chosc nó atá ag brath ar thabhairt 
isteach na dteicneolaíochtaí sin a chur 
isteach. Ba cheart cur síos soiléir a dhéanamh 
sna hiontrálacha ar an gcaoi ar cuireadh 
na dea-chleachtais bhainistíochta chun 
feidhme san ionad oibre, ar na cineálacha 
teicneolaíochtaí digiteacha a úsáideadh, ar 
an ról a bhí acu nó ar an rannchuidiú a bhí 
acu agus ar an méid a baineadh amach.

Tá sé tábhachtach aird a tharraingt 
ar na gnéithe seo a leanas:

• an chaoi ar eagraíodh measúnú 
riosca do gach grúpa oibrithe;

• an chaoi ar leanadh ordlathas an choisc 
i bhfianaise na rioscaí sonracha a 
bhaineann le digitiú an ionaid oibre;

• an chaoi ar measadh rioscaí OSH 
ó dhearadh go húsáid an chórais 
dhigitigh san ionad oibre;

• an chaoi ar méadaíodh feasacht agus an chaoi 
ar spreagfadh cultúr chun rioscaí a chosc;

• an chaoi ar cuireadh oiliúint ar oibrithe chun 
oibriú go sábháilte agus chun idirghníomhú 
leis na teicneolaíochtaí digiteacha.

Cad ba cheart d’iontráil a léiriú?
Beidh an giúiré trípháirteach ag lorg 
fianaise ar na nithe seo a leanas:

• cur chuige iomlánaíoch maidir le 
sábháilteacht agus sláinte ag an obair;

• fíorfheabhsuithe inléirithe ar shábháilteacht 
agus ar shláinte i ndáil leis an gclaochlú 
digiteach san ionad oibre;

• tosaíocht a thabhairt do bhearta 
comhchoiteanna thar idirghabhálacha 
lena ndírítear ar an duine aonair;

• rannpháirtíocht éifeachtach agus 
rannpháirtíocht oibrithe agus a n-ionadaithe;

• inbhuanaitheacht na hidirghabhála 
le himeacht ama;

• inaistritheacht chuig ionaid oibre eile 
(i mBallstáit eile, in earnálacha éagsúla 
agus ar mhéideanna éagsúla);

• tráthúlacht (ba cheart go ndearnadh an 
idirghabháil le déanaí nó nach ndearnadh 
poiblíocht fhorleathan uirthi).

Ina theannta sin, ba cheart go gcomhlíonfadh 
an idirghabháil ceanglais reachtacha ábhartha 
reatha an Bhallstáit inar cuireadh chun  
feidhme í, agus iad a shárú más féidir. 
Ní chuirfear táirgí, uirlisí agus seirbhísí 
a fhorbraítear chun críocha tráchtála 
san áireamh sa chomórtas.

Deartar córais dhigiteacha dírithe 
ar an duine chun cabhrú le hoibrithe 
lena bpost, agus smacht acu i gcónaí.



Cé a fhéadfaidh páirt a ghlacadh inti?
Tá rannpháirtíocht oscailte d’eagraíochtaí 
agus do chuideachtaí atá lonnaithe 
in aon Bhallstát AE nó in aon tír is 
iarrthóir, tír is iarrthóir ionchasach nó 
ball de Chomhlachas Saorthrádála 
na hEorpa (CSTE), lena n-áirítear:

• fiontair aonair nó eagraíochtaí de gach méid;

• soláthraithe oiliúna agus daoine 
den phobal oideachais;

• eagraíochtaí fostóirí, comhlachais 
trádála, ceardchumainn agus 
eagraíochtaí neamhrialtasacha;

• seirbhísí réigiúnacha nó áitiúla 
coiscthe OSH, seirbhísí árachais agus 
eagraíochtaí idirmheánacha eile.

Conas páirt a 
ghlacadh?
Is é líonra pointí fócasacha EU-OSHA a 
dhéanann na hiontrálacha uile a mheas ar 
dtús ar an leibhéal náisiúnta. Ina dhiaidh 
sin, glacann na buaiteoirí náisiúnta páirt sa 
chomórtas uile-Eorpach, agus ina dhiaidh 
sin roghnaítear na buaiteoirí foriomlána.

Faigh amach conas páirt a ghlacadh 
agus teagmháil a dhéanamh le do 
phointe fócasach náisiúnta chun na 
spriocdhátaí náisiúnta a sheiceáil.

www.healthy-workplaces.eu/en/get-
involved/good-practice-awards

Lean an feachtas ar na meáin 
shóisialta: #EUhealthyworkplaces

http://healthy-workplaces.eu/en/get-involved/good-practice-awards
http://healthy-workplaces.eu/en/get-involved/good-practice-awards

Iarann EU-OSHA iontrálacha do 16ú Gradaim Dea-Chleachtais 
na nIonad Oibre maidir le sábháilteacht agus sláinte ag 
an obair. Mar chuid den fheachtas 2023-2025 dar teideal 
‘Ionaid Oibre Sláintiúla — Obair shábháilte agus shláintiúil 
sa ré dhigiteach’ is é is aidhm don chomórtas aitheantas 
a thabhairt d’eagraíochtaí a chuireann go mór leis an 
tsábháilteacht agus leis an tsláinte trí chosc a chur ar rioscaí 
a bhaineann leis an gclaochlú digiteach san ionad oibre.



An Ghníomhaireacht Eorpach 
um Shábháilteacht agus Sláinte 
ag an Obair 
C/Santiago de Compostela 12 
48003 Bilbao, AN SPÁINN 
 Ríomhphost: information@osha.europa.eu

www.healthy-workplaces.eu

Cuidíonn EU-OSHA le háit oibre níos sábháilte, 
níos sláintiúla agus níos táirgiúla a dhéanamh 
den Eoraip. Bunaithe ag an Aontas Eorpach 
in 1994 agus í lonnaithe in Bilbao na Spáinne, 
déanann an ghníomhaireacht taighde ar 
fhaisnéis sábháilteachta agus sláinte atá 
iontaofa, cothrom agus neamhchlaonta, 
forbraíonn agus dáileann sí an fhaisnéis sin, 
agus déanann sí líonrú le heagraíochtaí ar 
fud na hEorpa chun dálaí oibre a fheabhsú.

Reáchtálann EU-OSHA Feachtais na nIonad 
Oibre Sláintiúil freisin, le tacaíocht ó  
institiúidí AE agus ó chomhpháirtithe sóisialta 
Eorpacha agus arna gcomhordú ar an leibhéal 
náisiúnta ag líonra pointí fócasacha na 
gníomhaireachta. Is é is aidhm d’Fheachtas 
na nIonad Oibre Sláintiúil 2023–2025 
‘Obair shábháilte agus shláintiúil sa ré 
dhigiteach’ feasacht a mhúscailt maidir le 
rioscaí OSH a eascraíonn as teicneolaíochtaí 
digiteacha san ionad oibre agus maidir leis 
an ngá atá ann iad a bhainistiú agus cultúr 
a choisceann rioscaí a chur chun cinn.

agus Sláinte ag an Obair, 2023
Údaraítear atáirgeadh ar an gcoinníoll go n-admhaítear an 
fhoinse.Chun aon ghrianghraf a atáirgeadh nó a úsáid faoi aon 
chóipcheart eile seachas EU-OSHA, ní mór cead a lorg go díreach 
ó shealbhóir an chóipchirt. Léiríonn na grianghraif a úsáidtear 
san fhoilseachán seo raon gníomhaíochtaí oibre. Ní gá go léiríonn 
siad dea-chleachtais ná comhlíonadh na gceanglas reachtach.

mailto:information@osha.europa.eu
http://www.healthy-workplaces.eu/fops

